
ANNOTATSIYA 

Ushbu maqolada aholining qishloq xo‘jalik mahsulotlariga bo‘lgan talabini yanada yaxshiroq 
qondirish davlatimiz agrar siyosatining ustuvor yo‘nalishlaridan biri hisoblanishi va Azotobacter 
chroococcum asosida olingan bakterial preparatlar e’tiborga loyiqligi bo‘yicha ma’lumotlari tahlili 
bayon etilgan. 

Kalit so‘zlar: Azotobacter chroococcum, biopreparat, azot chorvachilik tarmog‘i, 
fitogormon, og‘ir metall. 

ИССЛЕДОВАНИЕ СИНТЕЗА ФИТОГОРМОНОВ В ШТАММАХ  

A. CHROOCOCCUM K1 И A.VINELANDII S21 В УСЛОВИЯХ ЗАСОЛЕНИЯ, 
ТЯЖЕЛЫХ МЕТАЛЛАХ И ПЕСТИЦИДАХ 

 
АННОТАЦИЯ 

В данной статье анализируются данные о том, что лучшее удовлетворение 
потребностей населения в сельскохозяйственной продукции является одним из приоритетных 
направлений аграрной политики нашего государства и заслуживают внимания бактериальные 
препараты на основе Azotobacter xroococcum. 

Ключевые слова: азотобактер хроококкум, биопрепарат, азот, животноводство, 
фитогормон, молекулярный азот.  

SALINATION, HEAVY METALS AND PESTICIDES 
 

SUMMARY  
This article analyzes data on that the best satisfaction of the needs of the population in 

agricultural products is one of the priority directions of the agricultural policy of our state and 
bacterial preparations based on Azotobacter chroococcum deserve attention.  

Key words: azotobacter chroococcum, bioproduct, nitrogen, animal husbandry, 
phytohormone, molecular nitrogen. 

 
Kirish. Aholining qishloq xo‘jalik mahsulotlariga bo‘lgan talabini yanada yaxshiroq 

qondirish davlatimiz agrar siyosatining ustuvor yo‘nalishlaridan biri hisoblanadi. Ma’lumki, hozirgi 
kunda yurtimizda 51 foizdan ziyod aholi qishloq joylarda yashaydi. Biroq qishloq xo‘jaligi 
mahsulotlarining mamlakat yalpi ichki mahsulotidagi ulushi 17 foizdan oshmaydi. Agrar soha 
mahsulotlarini qayta ishlash hajmi esa 10 foizga ham yetmaydi. Holbuki, rivojlangan davlatlarda bu 
ko‘rsatkich 50 foizdan ortiqni tashkil etadi.  

Chorvachilik tarmog‘ini modernizatsiya qilish va ja’dal rivojlantirish butun agrar tarmoqni 
rivojlantirish strategiyasining muhim qismidir. O‘zbekiston Resbuplikasi Prezidentining 2015 yil 29 
dekabrdagi PQ - 2460 son “2016-2020 yillar davrida qishloq xo‘jaligini isloh qilishda 
chuqurlashtirish va rivojlantirish chora–tadbirlari to‘g‘risida” gi qarorida 2016-2020 yillarda 
qoramollar sonini 3165 ming boshga, qo‘y va echkilar sonini 4281 boshga va parrandalar sonini 
31200 mingtaga oshirish vazifalari belgilangan. Respublika aholisini arzon, sifatli va ekologik toza 
baliq mahsulotlari bilan ta’minlashda avvalo ozuqa bazasini mustahkamlash talab etiladi. Buning 
uchun oqsil, vitamin va mikroelementlarga boy, tabiatda keng tarqalgan, etishtirishda ko‘p xarajat 
talab etmaydigan suv o‘simliklardan hisoblangan azolla va ryaskani intensiv ko‘paytirish hamda 
biomassasini etishtirish muhim xisoblanadi.  
 Oziq-ovqat dasturida ko‘zda tutilgan qishloq xo‘jaligi mahsulotlarini ishlab chiqarish 
samaradorligini yanada oshirish ilmiy asoslangan fermerlik tizimini joriy etishni talab qiladi. Dalalar 
hosildorligini oshirish vositalaridan biri bu ekinlar uchun o‘g‘itlardan foydalanishdir. Shu nuqtai 
nazardan, erkin yashovchi bakteriyalar - Azotobacter chroococcum asosida olingan bakterial 
preparatlar e’tiborga loyiqdir. Ular keng sintetik qobiliyatlarga ega bo‘lib, eng katta qiziqish ularning 
azotni havodan o‘zlashtirish va shu bilan tuproqning haydaladigan qatlamini boyitish, o‘simliklarning 
azotli oziqlanishini yaxshilash qobiliyatidir. Ancha yillardan beri azotobakterin bakterial preparati 
azotli o‘g‘itlarning analogi sifatida keng qo‘llanila boshlandi. Keyinchalik, xuddi shu organizmlar 
o‘simliklarning o‘sishi va rivojlanishiga rag‘batlantiruvchi ta’sir ko‘rsatadigan B vitaminlari, 
auksinlar, gibberellinlar, kininlar kabi bir qator biologik faol moddalarni sintez qilishga qodir ekanligi 
aniqlandi. 

Azotobakteriyani qo‘llashning yangi yo‘nalishi uning antibiotik xususiyatlaridan chiqib 
ketishi bilan bog‘liq. Azotobakterindan foydalanish kasalliklarga chalingan o‘simliklar sonini 
kamaytiradi, hosilni II-42 & ga oshiradi, hosil sifatini yaxshilaydi / Novogrudok va boshq., 1978; 
1981 /. 

Eng qimmat o‘g‘itlarni yaratish azotobakteriyalarning optimal ekinlarini tanlashga asoslangan 
bo‘lishi kerak, bu esa o‘z navbatida ushbu mikroorganizmlarning fiziologiyasi, biokimyosi va 
kimyosini har tomonlama o‘rganish bilan bog‘liq.  

Tadqiqot materiallari va uslublari. Tadqiqot ob’ekti sifatida Azotobacter chroococcum 
avlodiga mansub bakteriyalardan foydalanildi. Tadqiqotlar Samarqand veterinariya meditsinasi 
instituti “Biotexnologiya” o‘quv laboratoriyasi va Samarqand viloyati Jomboy tumanida joylashgan 
“In vitro” laboratoriyasi sharoitida bajariladi.  

Faol Azotobacter shtammlarining sho‘rlanishga chidamliligini aniqlash uchun shtammlar 
tarkibida 50 mMdan 1 M gacha NaCl saqlagan suyuq hamda qattiq ozuqa muhitida 28-30 0С 
haroratda 7 kun davomida o‘stirilib, shtammlarning o‘sishi kuzatildi. Suyuq ozuqa muhitlarida 
kultura suyuqligining o‘zgarishi, qattiq ozuqa muhitlarida esa koloniyalarning hosil bo‘lishi, 

o‘lchamlari, rangi, o‘ziga xos shilliq hosil qilishlari va hujayra titri asosida shtammlarning muayyan 
bir sho‘rlanish sharoitlarida yashay olishlari xulosa qilinadi.  

Olingan natijalar tahlili. Tadqiqotlarning asosiy maqsadlaridan biri sho‘rlangan 
tuproqlardan Azotobacter avlodiga mansub bakteriyalarning mahalliy shtammlarini ajratib olish edi. 
Shu maqsadda, Samarqandni tuproq sho‘rlanishi yuqori bo‘lgan hududlarida yetishtirilgan bug‘doy 
(Triticum aestivum L.) rizosferasidan tuproq namunalari olindi. Mazkur mintaqalarda o‘rtacha tuproq 
sho‘rlanishi 40-60 mM NaCl ga muvofiq keladi [1]. 

Adabiyot manbalardan ma’lumki, tuproq sho‘rlanishi, unda mavjud pestitsid va og‘ir metallar 
mikroorganizmlarning o‘sishi, rivojlanishi va ko‘payishiga salbiy ta’sir ko‘rsatadi [1]. Bu omillar 
mikroorganizmlarning genetik imkoniyatlarini ancha cheklab, ularning me’yoriy metabolitik faollik 
namoyon etishlariga yo‘l bermaydi. Shu maqsadda, tadqiqotlarimizning ushbu bosqichida 
fitogormonal faol shtammlarning ekstremal sharoitlarda o‘sishi, rivojlanishi hamda fitogormonal 
faolliklarini tadqiq etildi.  

Dastlab, tanlab olingan shtammlarga muhit sho‘rlanishining ta’siri, shu sharoitlarda ularda 
fitogormonlar sintezlanishi o‘rganildi. Mazkur tajribalarda ISK va GTM sintezlovchi, turlicha 
faollikka ega bo‘lgan 8 shtamm tadqiq etildi. 

ISK sintezlovchi A. chroococcum K1, A. chroococcum K2, A. vinelandii K3, A. vinelandii 
X10 va A. vinelandii S21 shtammlari (ular orasida A. chroococcum K1, A. chroococcum K2, A. 
vinelandii K3, A. vinelandii S21 shtammlari GTMlar sintezlay oladi) hamda GTMlar sintezlaydigan 
boshqa shtammlar Azotobacter sp. N18, Azotobacter sp. S19 va Azotobacter sp. K6 tarkibida turli 
miqdorda NaCl saqlagan qattiq ozuqa muhitlarida o‘stirilganda, shtammlar (Azotobacter sp. N18 dan 
tashqari) sho‘rlanishga turlicha chidamli ekanliklarini namoyish etdilar. Ozuqa muhitidagi NaClning 
konsentratsiyasi 10 mM dan 100 mMgacha bo‘lgan variantlarda shtammlar deyarli nazorat 
variantlaridek o‘sib, rivojlana oldilar. Bu konsentratsiyalarda shtammlarning o‘stirishning 2-3 
kunlarida koloniyalar hosil qilishi kuzatildi. Sho‘rlanish 100-400 mM ga teng bo‘lgan sharoitlarda 
koloniyalar o‘stirishning 3-4 kunlaridan keyin hosil bo‘lib, ularning o‘lchamlari oldingi variantlarga 
(10-100 mM) qaraganda kichikroq bo‘ldi. Muhitdagi tuzning konsentratsiyasi 400 mMdan oshganda 
o‘stirishning 7-10 kunlarida koloniyalar hosil bo‘lib, ularning diametrlari ancha kichik bo‘ldi. 
Diametrlari 2.5-3 mm li, bir-ikki koloniyalarni hisobga olmaganda ozuqa muhitlarida shtammlarning 
o‘sishlari deyarli kuzatilmadi. Ammo, ozuqa muhitlarini 28-30 0С haroratda saqlash davom 
ettirilganda yana koloniyalarning hosil bo‘lishi, oldingi koloniyalar diametrlarining kattalashishi 
kuzatildi. O‘stirishning ikkinchi haftasidan boshlab koloniyalar o‘zlarining maksimum diametrlariga 
erishgan bo‘lsalarda (3-4mm), boshqa o‘zgarish kuzatilmadi. 

Shtammlar orasida Azotobacter sp. N14 shtammining boshqa shtammlarga qaraganda 
sho‘rlanishga ancha chidamsizligi aniqlandi. NaClning konsentratsiyasi 10 mM dan 100 mMgacha 
bo‘lgan variantlarda mazkur shtamm nazorat variantidek o‘sib, rivojlangan bo‘lsada bundan keyingi 
konsentratsiyalarida o‘sa olmadi.  

NaCl ning nisbatan quyi va o‘rta konsentratsiyalarida (10-100 mM) shtammlar hujayra 
o‘lchamlarni nisbatan saqlab qolsalar, 200-400 mM li sharoitlarda hujayralarning shaklida o‘zgarish 
yaqqol seziladi. Tuzning nisbatan yuqori konsentratsiyalarida hujayralarning maydalashuvi va 
oriqlashuvi kuzatiladi. Jumladan, Azotobacter chroococcum K1 shtammining hujayralari o‘lchamlari 
tuzsiz muhitlarda 2.5-5 mkm, 200-400 mM li sharoitlarda 1.5-2.5 mkmgacha, Azotobacter vinelandii 
S21 va Azotobacter chroococcum K2 shtammlarida esa xuddi yuqoridagi sharoitlarda hujayra 
o‘lchamlari mos ravishda 2.2-4.5 mkmdan 1.5-2.1 mkmgacha hamda 3.2-4.7 mkmdan 1.5-2.5 
mkmgacha kamayishi aniqlandi.  

NaCl li qattiq ozuqa muhitlarda shtammlarni o‘stirish ularning sho‘rlanishga turlicha 
chidamliligini ko‘rsatdi. NaClning 10 mMdan 100 mMgacha bo‘lgan konsentratsiyalarida shtammlar 
deyarli nazorat variantlaridek o‘sgan bo‘lsa, 300-400 mM da shtammlar o‘stirishning 4-5 sutkasidan 
so‘ng koloniyalar hosil qildi. Sho‘rlanishning 500 mM konsentratsiyasida koloniyalar o‘stirishning 
8-11 kunlaridan so‘ng hosil bo‘ldi. Kulturalarning 75-80 % ini yo‘q bo‘lishiga olib keluvchi tuzning 
konsentratsiyasi esa 800 mM NaCl ekanligi aniqlandi.  

Shtammlarning sho‘rlanish sharoitlarida potensial ISK sintezlay olishlarini tadqiq etish 
maqsadida A. chroococcum K1 shtammi tarkibida 0.5 mg/ml L-triptofan va NaCl li suyuq Eshbi 
muhitida ikki hafta mobaynida o‘stirildi. Tajribalarda tuzning 10, 20, 30, 40, 50, 100, 200, 300, 400, 
500 mM va 1 M konsentratsiyalarida sintezlangan ISK miqdori tahlil etib borildi.  

Tuzning nisbatan quyi konsentratsiyalari - 10, 20, 30, 40 va 50 mMda A. chroococcum K1 
shtammining o‘sishi nazorat varianti bilan deyarli bir hil bo‘ldi. Tuzning yuqoridagi 
konsentratsiyalarida sintezlangan ISK miqdori nazorat variantiga qaraganda 7.5 - 28.3 % kam bo‘ldi.  

Sho‘rlanishning yuqori konsentratsiyalarida esa ISKning sintezlanishi sho‘rlanishning quyi 
konsentratsiyalariga qaraganda sust kechdi. Sho‘rlanishning 100-300 mM konsentratsiyalarida 
o‘stirishning ikkinchi haftasida ISK miqdori o‘rtacha 2.6-4.0 mg/l bo‘lgan bo‘lsa, 400 mM 
konsentratsiyasida bu ko‘rsatkich o‘rtacha 1.5-1.7 mg/l ga yetdi. Muhitdagi tuzning miqdori 500 
mMga yetganda ISKning izlari sintezlangan bo‘lsa, 1000 mM da sintez amalda kuzatilmadi.  

Shuni alohida ta’kidlash lozimki, NaClning turli konsentratsiyalarida quyi miqdorlarda ISK 
sintezi avvalo, hujayra titrining ancha pastligi bilan izohlanadi. Agar nazorat variantida, ya’ni, 
tarkibida NaCl saqlamagan suyuq Eshbi ozuqa muhitida o‘stirishning 7 - 9 kunlarida A. chroococcum 
K1 ning hujayra titri 2.2 ∙ 105 huj/mlga teng bo‘lgan bo‘lsa, 10 mMda 1.96 ∙ 105 huj/ml, 100 mMda 
2.1∙103 huj/ml, 200 mMda 1,3∙103 huj/ml, 400 mMda 1.1 ∙ 102 huj/mlga teng bo‘ldi. O‘z-o‘zidan 
ravshan bo‘lmoqdaki, muhit sho‘rlanishi avvalo, hujayra titriga salbiy ta’sir ko‘rsatadi.  

Og‘ir metallar bilan olib borilgan tajribalarda ularning hujayralarning o‘sish va rivojlanishiga 
salbiy ta’sir etishi bilan bir qatorda, ISK sintezini ham amalda pasaytirib yuborishi aniqlandi. 
Ma’lumki, og‘ir metallar hujayrada boradigan turli metabolitik o‘zgarishlarni amalga oshishida 
asosiy o‘rin tutadigan oqsillar–fermentlarni xelatlab, ularni inaktivatsiyalaydi. Natijada, hujayrada 
ayrim hayotiy jarayonlar amalga oshmaydi va hujayra halokatga yuz tutadi [3]. Ammo, keyingi 
vaqtlarda ayrim mikroorganizmning og‘ir metallar ta’siriga nisbatan ayrim himoya mexanizmlari 
mavjudligi, shular asosida o‘zlarining metabolitik faolliklarini namoyon etishlari aniqlandi [3,5]. Shu 
maqsadda, A. chroococcum K1 shtammining turli og‘ir metallar, xususan, Cu+2 va Co+2 saqlagan 
ozuqa muhitlarida o‘sish va rivojlanishlari, fitogormonal faolliklari tadqiq etildi.  

Tajribalar har ikki metallning 10 mMdan 50 mMgacha bo‘lgan konsentratsiyalarida olib borildi.  
Tajribalar davomida tadqiq etilgan metallarning barcha konsentratsiyalarida A. chroococcum 

K1 shtammining o‘sish va rivojlanishi nazorat variantidan ancha farqlandi. Kultural suyuqliklarning 
kalorimetrik tahlili esa ularda turli miqdorlarda ISK mavjudligini ko‘rsatdi. Shuni alohida ta’kidlash 
lozimki, mazkur shtamm nazorat variantida quyi miqdorlarda bo‘lsada GTMni sintezlay olgan 
bo‘lsada, og‘ir metalli muhitlarida bu birikmalarni umuman sintezlay olmadi.  

GTMdan farqli ravishda A. chroococcum K1 shtammi triptofanli muhitda ISK sintezlay oldi. 
Tajribalarda Co+2 metali Cu+2 metaliga qaraganda ISK sintezini kuchli darajada pasaytirib yuborishi 
aniqlandi (1-jadval). 

Og‘ir metallarning tekshirilgan barcha konsentratsiyalarida quyi miqdorlarda ISK sintezlanishi 
kuzatildi. Cu+2ning deyarli barcha konsentratsiyalarida, garchi izlari bo‘lsada, ISK sintezlanganligi 
kalorimetrik tekshirishlarda aniqlandi. Co+2 metali saqlagan muhitlarda esa, aksincha, ISK sintezi 
juda sust kechdi. Metallning 40-50 mM konsentratsiyalarida esa ISK sintezi amalda kechmadi. 
Bundan esa, mazkur metallning yuqori ingibitorlovchi xususiyatga ega ekanligi haqida xulosa qilindi. 

1 - jadval  
Og‘ir metallarning 0.5 mg/l triptofan saqlagan muhitda A. chroococcum K1 shtammida ISK 

sinteziga ta’siri 
 

CM, mM 
(Og‘ir 

metall) 

Cu+2 Co+2 
ISK sintezi, mg/l ISK sintezi, mg/l 

3 
kundan 
so‘ng 

6  
kundan 
so‘ng 

9  
kundan 
so‘ng 

14 kundan 
so‘ng 

3 kundan 
so‘ng 

6 kundan 
so‘ng 

9 kundan 
so‘ng 

14 kundan 
so‘ng 

nazorat 1.2±0,02 2.8±0,1 4.3±0,23 6.6±0,4 1.2±0,01 2.8±0,05 4.3±0,4 6.6±0,03 
10 0.052±0,

001 
0.071±0,0

014 
0.08±0,00

23 
0.081±0,0

22 
0.02±0,002 0.04±0,001

2 
0.05±0,001

6 
0.06±0,001

2 
20 0.01±0,

003 
0.011±0,0

051 
0.012±0,0

034 
0.015±0,0

041 
- 0.015±0,00

17 
0.018±0,00

086 
0.018±0,00

75 

30 - 0.001±0,0
0021 

0.011±0,0
034 

0.012±0,0
038 

- - 0.001±0,00
002 

0.0011±0,0
0012 

40 - - 0.01±0,00
041 

0.011±0,0
032 

- - - 0.001±0,00
03 

50 - - 0.001±0,0
0087 

0.0013±0,
00056 

- - - - 

 
ISK sintezining kam bo‘lishi og‘ir metallarning hujayra titrini keskin kamaytirib yuborishi 

bilan ham izohlash mumkin. Tajribalarda hujayra titrining ancha past bo‘lishi kuzatildi. Masalan, 10 
mM Co+2 kationi saqlagan muhitlarda hujayra titri 4.1∙102 huj/ml, Cu+2 kationi saqlagan muhitda esa 
bu ko‘rsatkich 1.4∙103 huj/mlga teng bo‘lsa, bu kationlarning 50 mM konsentratsiyasida mos ravishda 
0.2∙ 102 va 1.3∙102 huj/mlga teng bo‘ldi.  

Yuqoridagilardan xulosa qilish mumkinki, og‘ir metallarning tadqiq etilgan 
konsentratsiyalarida hujayra titrining keskin pasayishi natijasida ham ISK sintezi juda quyi 
miqdorlarda amalga oshadi.  

Adabiyot manbalaridan ma’lumki, pestitsidlar mikroorganizmlarning o‘sishi va ko‘payishiga 
salbiy ta’sir ko‘rsatadi [1,5,6]. Ammo, bundan pestitsidlarning faqat zararli ta’sirga ega, degan 
xulosaga borish kerak emas. Ayrim mualliflarning ishlarida, an’anaviy va keng qo‘llanilgan 
pestitsidlar, jumladan, DDT, GXSX va PXB lar bakteriya va zamburug‘lar uchun uglerod va 
energiyaning yagona manbasi ekanligi yoritilgan [1,5,6]. Odatda, mikroorganizmlar bunday 
xususiyatlarni namoyon etishlari uchun pestitsidlar va ular mavjud muhitlarga moslashgan - 
adaptatsiyalashgan bo‘lishlari talab etiladi. 

Keyingi tajribalarda, ayrim faol shtammlar - A. chrooccoccum K1 va A. vinelandii C21ning 
pestitsidlar, jumladan PXB va GXSG saqlagan muhitlarda ISK va boshqa auksinlar sintezlash 
xususiyatlari tadqiq etildi. Triptofan saqlagan ozuqa muhitidagi pestitsidlarning miqdori 0.5 mM qilib 
olindi. Tajribalarda bu pestitsidlarning shtammlarga ta’siri deyarli bir hil ekanligi kuzatildi. Har ikki 
shtamm pestitsidli muhitlarda nisbatan yaxshi rivojlangan bo‘lsada ISK sintezi amalda juda sust 
kuchdi. Bu tajriba variantlarida nazorat variantiga solishtirilganda 55-67 % kam miqdorda ISK hosil 
bo‘lishi kuzatildi. 

2 – jadval 
Turli pestitsidli muhitlarda faol Azotobacter shtammlarida ISK sintezi 

Variantlar  A. chrooccoccum K1  A. vinelandii S21 
Nazorat 

PXB  
GXSG 

4,23±0,12 
2,3±0,08 
1,65±0,04 

4,12±0,11 
1,55±0,04 
1,45±0,04 

Izoh. Pestitsidlarning ozuqa muhitidagi miqdori 0,5 mM ga teng 
O‘tkazilgan tajribalardan xulosa qilish mumkinki, shtammlar sho‘rlanish, og‘ir metalli va 

pestitsidli muhitlarda ma’lum darajada o‘z genetik imkoniyatlarini namoyon eta oladilar. Bu eng 
avvalo, shtammlar ajratib olingan hududlarning o‘ziga hos ekstremal sharoitlari va shtammlarning bu 
muhitlarga turli darajada adaptatsiyalanganligi bilan izohlanadi. 

Tanlab olingan shtammlarning nisbatan noqulay sharoitlarda me’yoridagidek rivojlana 
olishlari, bu sharoitlarda fitogormonlar, asosan ISK va boshqa auksinlar sintezlash xususiyatlarini 
saqlab qolishlari alohida ahamiyatga ega. Ayniqsa, shtammlarning quyi sho‘rlanish sharoitlari (0-50 
mM NaCl) da nazorat variantlariga yaqin miqdorlarda indol birikmalarini sintezlay olishlari ularning 
ancha istiqbolli ekanligini ko‘rsatib berdi.  

Xorijlik tadqiqotchilar, xususan Magda Ali va boshqalarning (2003) tajribalarida 
sho‘rlanishga chidamli Azotobacter chroococcum 1 shtammi sho‘rlanishning 50 mM 
konsentratsiyasida yashab, o‘simliklar bilan simbioz hosil qilganligini qayd etadilar [191]. 
Tajribalarimizda esa, sho‘rlanishning bu konsentratsiyasida (50 mM) faol shtammlar nazorat 
variantlari bilan deyarli bir hil o‘sib, rivojlandi. A.chroococcum K1, A.vinelandii K2 va A.vinelandii 
C21 shtammlari esa tarkibida 1 M NaCl saqlagan qattiq Eshbi ozuqa muhitida, 500 mMli suyuq Eshbi 
ozuqa muhitida rivojlana olgan bo‘lsalar, sho‘rlanishning 400 mM konsentratsiyasigacha ISK 
sintezlash xususiyatlarini saqlab qoldilar. Ravikumar va boshqalar (2004) tadqiqotlarida esa [7] A. 

chroococcum, A. vinelandii va A. beijerinckii turlariga mansub shtammlarning 500 mM sho‘rlanish 
sharoitida (30 g/l NaCl) yashab, ko‘paya olganliklari kuzatilgan. Bundan xulosa qilish mumkinki, biz 
tadqiq etgan shtammlarning sho‘rlanishga chidamliligi adabiyot manbalarida keltirilgan natijalardan 
ancha farqlanadi. 

Xulosa. Olingan bu natijalar faol shtammlarning ekstremal sharoitli mintaqalarda 
yetishtirilayotgan o‘simliklarning o‘sishi, rivojlanishini kuchaytirish, ularni indol birikmalari hamda 
molekulyar azot bilan ta’minlash maqsadlarida qo‘llash istiqboli ancha yuqori. 

